
				এই পাতাটির মুদ্রণ সংশোধন করা প্রয়োজন। 
হিন্দুসমাজের বর্তমান শোচনীয় অবস্থার কারণ কি ? ৫৫৯
উহাতে কত লোকের মাথামুণ্ড ঘুরিয়া গিয়াছে। যদি স্বদেশের উন্নতি চাও ভারতের যদি শ্ৰীসাধন করিতে ইচ্ছা থাকে, অধ্যবসায় সহকারে সকল বিষয়ের তত্ত্ব অনুসন্ধান কর—তোমার মুখ উজ্জল হইবে, তোমার মাতৃভূমি ভারতের কোল আলো হইবে।
ত্রীরঙ্গলাল মুখোপাধ্যায়—রাহুত ।
হিন্দুসমাজের বর্তমান শোচনীয় অবস্থার কারণ কি ?
সামাজিক ।
প্রকৃত স্ত্রীস্বাধীনতা ।
কাল সহকারে হিন্দুসমাজে সবই অভিনব ভাব ধারণ করিয়াছে। যে দিকে দৃষ্টিপাত করা যায়, সেই দিকেই কোন না কোন পরিবর্তনের চিহ্ল লক্ষিত হইয়া থাকে। আজকালকার শিক্ষা গুণে পুরাতনে অনেকেরই আন্তরিক অশ্রদ্ধা ও অরুচি জন্মিয়াছে । পুরাতন ভাব, পুরাতন শিক্ষা, পুরাতন অবস্থার পরিবর্তন করাই যেন একপ্রকার ব্রত হইয়া উঠিয়াছে । আমরা শুভ পরিবর্তনের বিরোধী নহি । স্বভাব পরিবর্তন-প্রবণ । মানবপ্রকৃতি পৰ্য্যালোচনা করিলে প্রতীতি হইবে, যে বাল্যাবস্থাবধি বৃদ্ধাবস্থা পৰ্য্যন্ত সমস্ত জীবনট একটা পরিবর্তনপূর্ণ শৃঙ্খল বিশেষ। শিশুর সুকোমল বিনয় ও সরলতা, যুবার অাশা ও উদ্যমশীলতা, প্রৌঢ়ের সাহস ও কম্মিষ্ঠত, এবং বৃদ্ধের স্থৈৰ্য্য ও পরিণামদৰ্শিতার মধ্যে সুদৃঢ় যোগ দেখিতে পাওয়া যায়। এই যোগাবলম্বন করিয়াই মানবজীবন পরিগঠিত হইতেছে। পরস্তু যিনি সৎপথ আশ্রয় করিলেন, তিনি বাচিয়া গেলেন ; আর যিনি সাময়িক পরিবর্তনের আবৰ্ত্তমধ্যে পড়িয়া গেলেন, তিনি অশেষ যন্ত্রণাগ্রস্ত হইলেন । এই জন্য বলি যে পরিবর্তনমাত্রেই উন্নতিপ্রদ নহে! বিয়ুসন্ধুল সংসারসমুদ্রে যিনি আশ্রয় দ্বীপ পাইয়াছেন, তিনিই ধন্য ।
পুরুষপ্রকৃতি যেমন স্বাবলম্বী, স্ত্রীপ্রকৃতি তেমনি পরাবলম্বী । পুরুষ পরের অধীনতায় ঘৃণা করিতে পারেন, তিনি নিজ পরিশ্রম ও বুদ্ধিকৗশলে, সাহস ও বীরত্বে নানা স্বাধীন উপায় আশ্রয় করিয়া সংসারিক মুখপূহ অপেক্ষাকৃত পরিতৃপ্ত করিতে পারেন । কিন্তু অবলাস্বভাব এমনি পরপ্রত্যাশী, এমনি ভীর, এমনি দুৰ্ব্বল যে স্বাধীনভাবে কোন কাৰ্য্যেই অধিকক্ষণ

